
ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ
ՀԻՄՆԱՎՈՐՈՒՄԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆ ԵՎ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԵՎ ԵՎՐԱՋԱՍԹԻ ՄԻՋԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՄԻՈՒԹՅԱՆ ՄԻՋԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՎԱՐՈՒՅԹՆԵՐՈՎ ԻՐԱՎԱԿԱՆ ՀԱՄԱԳՈՐԾԱԿՑՈՒԹՅԱՆ ՈԼՈՐՏՈՒՄ ԻՐԱՎԱՍՈՒ ՄԱՐՄԻՆՆԵՐԻ ԵՎ ԵՎՐՈՊԱԿԱՆ ՄԻՈՒԹՅԱՆ ՔՐԵԱԿԱՆ ԱՐԴԱՐԱԴԱՏՈՒԹՅԱՆ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ԳՈՐԾԱԿԱԼՈՒԹՅԱՆ (ԵՎՐԱՋԱՍԹ) ՄԻՋԵՎ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐԻ ԻՐԱԿԱՆԱՑՄԱՆ ՎԵՐԱԲԵՐՅԱԼ ԱՇԽԱՏԱՆՔԱՅԻՆ ՊԱՅՄԱՆԱՎՈՐՎԱԾՈՒԹՅԱՆ ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

Եվրոպական միության քրեական արդարադատության գործակալությունն (Եվրաջասթ) իրենից ներկայացնում է Եվրոպական միության անդամ երկրների դատախազություններին վերապահված գործառույթները, այն է՝ հետաքննության և նախաքննության մարմինների կողմից մինչդատական վարույթի օրինականության նկատմամբ հսկողության և վերահսկողության մեխանիզմները համակարգող և անդամ երկրների դատախազությունների միջև համագործակցությունը խթանող համաեվրոպական կառույց։ Վերջինիս միջոցով իրականացվում է հավաքագրված տվյալների փոխանակում ինչպես Եվրոպական միության անդամ, այնպես էլ երրորդ երկրների պատկան մարմինների միջև։ 
Եվրոպական միության քրեական արդարադատության գործակալությունը քրեական արդարադատության ոլորտում ԵՄ կարևորագույն մարմիններից է: Այն ունի իրավասության բավականին լայն շրջանակ, որը ներառում է անդրազգային հանցագործությունների, այդ թվում՝ ահաբեկչության, կազմակերպված հանցավորության, թմրամիջոցների շրջանառության, փողերի լվացման, մարդկանց և օրգանների թրաֆիքինգի, առևանգման և համանման մի շարք այլ հանցագործությունների դեմ պայքարի նպատակով անդամ պետությունների միջև կապերի և համագործակցության ուղիների հաստատում:  
«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական  արդարադատության  ոլորտում համագործակցության գործակալության (Եվրաջասթ) միջև համագործակցության մասին» համաձայնագիրը ստորագրվել է 2024թ. ապրիլի 5-ին, այն ուժի մեջ կմտնի 2024թ. դեկտեմբերի 1-ից:
 Հայաստանի Հանրապետության դատախազության և արդարադատության նախարարության և Եվրաջասթի միջև Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին համաձայնագրի իրականացման վերաբերյալ Աշխատանքային պայմանավորվածության հաստատումը հնարավորություն կընձեռի ընդլայնել Հայաստանի Հանրապետության և Եվրոպական միության ու անդամ պետությունների պատկան մարմինների միջև համագործակցության շրջանակը՝ փոխադարձ հետաքրքրություն ներկայացնող բոլոր ոլորտներում։ 
Սույն փաստաթղթով սահմանվում են Համագործակցության հարցերով դատախազի և իր անձնակազմի գործունեության մանրամասները, այդ թվում՝ Կոլեգիալ լիագումար նիստերին, աշխատանքային քննարկումներին, ռազմավարական նշանակության հանդիպումներին մասնակցության կարգը և պայմանները: Համագործակցության հարցերով դատախազը և նրա օգնականները աշխատանքային խմբերում քվեարկելու իրավունք չունեն: Համագործակցության հարցերով դատախազին և նրա օգնականներին տրամադրվում են Կոլեգիայի նիստերի օրակարգը և համապատասխան փաստաթղթերը նիստերի կամ նիստերի մի մասի համար, որոնց նրանք հրավիրված են մասնակցելու: Միաժամանակ փաստաթղթով սահմանված են հավելյալ երաշխիքներ ՀՀ-ի, Եվրաջասթի և մյուս անդամ պետությունների միջև համագործակցության ընթացքում փոխանակվող անձնական տվյալների և գաղտնի տեղեկատվության պաշտպանության ապահովման նպատակով: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային  և/կամ այլ ռազմավարություններ.
Համաձայնագրի կնքումը բխում է Կառավարության՝ 2021-2026թթ. ծրագրի 1 կետից. Կառավարության համար արտաքին քաղաքականության կարևոր նպատակներից են բոլոր պետությունների և կազմակերպությունների հետ Հայաստանի երկկողմ և բազմակողմ հարաբերությունների շարունակական զարգացումը և արդյունավետ համագործակցությունը։ 
Հաշվի առնելով Եվրաջասթի կարևոր դերը՝ որպես անդամ պետությունների միջև հանցավորության դեմ պայքարի ոլորտում համագործակցային հարթակ, ինչպես նաև Հայաստանի Հանրապետության՝ արտաքին աշխարհի հետ բարիդրացիական հարաբերությունների ամրապնդման քաղաքականությունը, Արդարադատության նախարարությունը նպատակահարմար է գտնում վերոնշյալ փաստաթղթի հաստատումը:
ՆԱԽԱՐԱՐԻ ՏԵՂԱԿԱԼԻ 
ԺԱՄԱՆԱԿԱՎՈՐ ՊԱՇՏՈՆԱԿԱՏԱՐ՝

